
Aritza elkarteak Berako hilerrian beste
bi billabonatar lurperatu zituztela dio
Amasa-Villabonako Aritza Kultur Elkarteak 1936ko
gerraren ondorioak ikertzen jarraitzen du; ‘Heriotzaren
karabana’Tolosatik irten zela azaldu dute

Cipriano Cardenal eta Adrian Quintana billabonatarren
senideek, fusilatu ondoren Berako hilerrian lurperatu
zituztela jakinarazi diote kultur elkarteko kideei q4-5

Hezkuntza parekidea
aldarrikatu du udalak
Emakumearen Nazioarteko Egunaren harira,
ekitaldi guztietan presente egongo den testua
egin du Zizurkilgo Parekidetasun batzordeakq3

Unai Andueza eta Joxe Luis Urdangarin, aurkezpenean. ITZEA URKIZU

Lehiberri Zentroaren
jarduna islatuko duen
atari birtuala abian da
Datorren martxoaren 21ean inauguratuko dute
Apattaerreka industrialdeko eraikina q2

DAkordiorik gabe,Peroten.Atzo bete zen hilabete Zizurkilgo Huyck
Wangner —lehengo Perot— enpresako langileek grebari ekin ziotenetik. Astelehenean
amaitu zen dosierraren gainean negoziatzeko epea eta akordiorik ez dute lortu. Bihar
manifestaziora deitu dute langileek, Tolosako Trianguloa plazatik, 12:00etan.q7

LAN ESKARIAK

Etxeko lanak.Etxeko lanetara-
ko edota haurrak zaintzeko,
emakume euskaldun batek
bere burua eskaintzen du. Au-
toa ere badauka, gainera, lanera
joan ahal izateko. Emakumea
kontratatzeko interesa duen
edonork, dei egin dezala telefo-
no zenbakie hauetako batera:
943 69 68 82 nahiz 606 52 19
92.

G Iragarki laburrak

I. Urkizu Tolosa

Argazkiak ateratzeko afizioa
duen jendeak norbere kamerari
probetxu handiagoa ateratzeko
aukera izango du, kultur tailerre-
tako argazkilaritza lantegiare-
kin. Taldea osatuz gero, martxoa-
ren 19an hasiko dira ikastaroak,
eta kameraren oinarrizko fun-
tzionamendua ezagutzea izango
da, ikasleen lehen egitekoa. 

Argazkiak ateratzen ohituta
dauden herritarrei zuzendutako
saioak izango dira, eta maila au-
rreratua dela zehaztu dute ardu-
radunek. Horrela, martxoaren
19an hasita, 90 orduko ikastaroa
osatuko dute, taldea osatzen
bada. Izan ere, Iñigo Royo irakas-
learekin ikastaroari ekiteko, gu-
txienez 8 lagun beharko dira, 15
pertsona baino gehiagoko taldea
handiegia litzateke. Adinari da-
gokionez, berriz, 16 urtetik gora-
ko edonork eman ahal izango du
izena. 

Kultur etxeko tailerretako bat
da argazkilaritza tailerra, eta ha-
siera batean behintzat, astearte
eta ostegunetan izango dira saio-
ak, 18:30etik 21:30era bitarte. Hala
ere, ikasleek eurek ordutegia
moldatzeko aukera izango lukete
hala nahiko balute. Prezioari da-
gokionez, matrikula 200 euro or-
daindu beharko dute Tolosako
herritarrek; eskualdeko biztanle-
ek, berriz, 300 euro ordaindu be-
harko dute ikastaroa.

Ikastaroko saioak aurrera doa-
zen heinean, hainbat ariketa jo-
rratuko dituzte, argazki mota des-
berdinei begira; horrela, erretra-
tuak, paisajeak nahiz barruko

argazkiak ateratzeko teknika
egokienak ezagutuko dituzte.

Irudiak izozteko trebetasuna
lortze bidean, metodologia des-
berdineko saioak eskainiko diz-
kie Iñigo Royok, ikasleei. Zenbait
saiotan, proposaturiko gaiaren
inguruko filmak eta argazkiak
ikusiko dituzte eskoletan, ondo-
ren gai horiekin lanean hasteko;
amaieran, lorturiko emaitzak hiz-
keta gai izango dituzte guztiek. 

Azkenik, argazkigintza tekno-
logia berrienetara eramanez,
Photoshopari eskainitako zortzi
saio ere burutuko dituzte tailerre-
an; programa informatikoa eza-
gutzeaz gain, ordura arte aterata-
ko argazkiak hobetzen ikasiko
dute. 

Behin argazkigintza lantegia
amaitutakoan, ikastaroko parte-
hartzaileek argazki guztiak bil-
duko dituzte, eta Aranburu jaure-
gian antolatuko duten erakuske-
ta batean ikusgai izango dira. 

Gazteentzako ikastaroak 
Herriko gazteenei begira, Tolosa-
ko Udaleko Gazteria Sailak ere
antolatu ditu ikastaroak. Izen-
emate epea zabalik da oraindik,
eta halaxe izango da, leku guztiak
betetzen diren arte. Beraz, saio
hauetakoren batean parte hartu
nahi duen edonork, bi bide izango
ditu horretarako: batetik, kultur
etxeko Gazte Informazio Bulego-
ra joan daiteke izena ematera, eta
bestela, gazteria@tolosakouda-
la.nethelbide elektronikora mezu
bat idatzi beharko da, izen-abize-
nak, telefonoa eta aukeratutako
ikastaroaren izena zehaztuz. 

Jaten duguna gara nutrizio
ikastaroa, DJ eta Scratch ikasta-
roa, serigrafia ikastaroa, skate
ikastaroa eta Madness custom
ikastaroa izango dira aukeran,
eta datorren astetik aurrera abia-
raziko dituzte batzuk. Informazio
gehiagorako, www.tlsbet.net web-
gunea bisita daiteke. 

Norbere kamerari
probetxu handiagoa
ateratzeko ikastaroa
Datorren martxoaren
19an hasiko da
argazkilaritza lantegia,
eta Iñigo Royo izango
da irakaslea

Itzea Urkizu Tolosa

Martxoaren 21ean inauguratuko
dute Lehiberri zentroa, eta
www.lehiberri.net web atari be-
rria izango da, Tolosaldeko enpre-
sen lehiakortasuna hobetzea hel-
buru izango duen eraikinaren
txoko birtuala. 

Tolosaldea Garatzen garapen
agentzian du jatorria Lehiberri
Foroak. Eskualdeko garapen
agentziako Enpsesa Sailaren jar-
dunak sortu zuen foroa 2008an,
eta funtsean, Tolosaldeko ekono-
miak zituen gabeziak detektatzea
izan da beren jomuga. Joxe Luis
Urdangarin eta Unai Anduezak
nabarmendu dutenez, «azken bi
urteotan ahalegin bereziak egin
ditu foroak esparru honetan, oso
aktibo egon gara, eta horren on-
dorioetako bat da, Apattaerreka
industrialdean martxoaren
21etik aurrera zabalik izango den
Lehiberri Zentroa»; izan ere, es-
kualdean «erreferentzialtasun
falta nabaria zegoen», gaineratu
du Tolosaldea Garatzen-eko ku-
deatzaile den Urdangarinek.

Azken hilabeteotan, «zailtasun
asko» izan dituzte arduradunek,
eraikinaren egitasmoa aurrera
ateratzeko; besteak beste, Espai-
niako Gobernutik jasotzea espero
zuten diru laguntzarik gabe gera-
tu ziren. «Denon ahaleginaz eta
Gipuzkoako Foru Aldundiaren fi-
nantziazioari esker, azkenik,
gainditu ditugu zailtasunak, eta
zentroa zabaltzeko moduan
gara», azpimarratu du Urdanga-
rinek.

Tolosaldeko enpresek nahiz
eragile sozio-ekonomikoek beren
egitasmoak burutu ahal izateko
Lehiberri Zentroko espazioa izan-

go dute, beraz, aurrerantzean.
Honen harira, Tolosaldea Gara-
tzen-eko Enpresa Saileko ardura-
dun Unai Anduezak, Lehiberri
Foroko jardunaren 4 lan ildo es-
trategikoak nabarmendu ditu:

«Formakuntza jorratzen dugu
alde batetik, kudeaketa eta IK-
Tak landuz; nazioartekotasunak
ere berebiziko garrantzia du, en-
presek bezero mota bat baino
gehiago izan ditzaten; enpresa eta
eragileen arteko elkarlana susta-
tzea ere guri dagokigu, eta azke-
nik, gaur egungo egoeran ekin-
tzailetasuna bultzatzea lehena-
tsunezkoa da». 

Lau estrategia ardatz hauen in-
guruko informazioa jaso ahal
izango da, hain zuzen, www.lehi-
berri.net webgunean. Horrez
gain, foroaren inguruko albiste-
rik berrienak, diru laguntzen in-
guruko informazioa, zentrora
iristeko jarraibideak eta antzeko
datuak zintzilikatuko dituzte. 

Halaber, Tolosaldea Garatzen
agentziako webgunera lotura zu-
zena izango da atari berritik, eta
aipatzekoa da, Facebook nahiz
Twitter-en ere aktibatu dituztela
kontuak, zentro berria teknolo-
gia berrietara zabalduz. 

Lekualdatze lanetan jada
Lehiberri Zentroaren irekierare-
kin batera, Tolosaldea Garatzen
agentziak berak ere Apattaerre-
ka industrialdeko eraikin berrian
eskainiko ditu zerbitzuak, aurre-
rantzean. 

Hori dela eta, lekualdatze la-
nak medio, Merkataritza Dinami-
zatzeko Bulegoa itxita izango da
bai gaur, eta baita astelehenean
ere; helbide elektronikoak eta te-
lefono deiak ere ezin izango dituz-
te erantzun. Martxoaren 5ean, as-
teartez, ohiko zerbitzua emateko
moduan izatea aurreikusi dute
arduradunek. 

Tolosaldeko Lehiakortasun
eta Berrikuntzarako foroak
sarean ere txoko berria du
Datorren martxoaren
21ean inauguratuko
dute Lehiberri; atariko
gisa, aurkeztu dute jada
zentroaren webgunea

Webgunean eta sare sozialetan zabalduko dute informazioa. HITZA

Eskualdean
erreferentzialtasun 
falta nabaria zegoen
orain arte»
JOXE LUIS URDANGARIN
Tolosaldea Garatzen-eko kudeatzailea

«Lehiberri Foroko
jardunaren lau ildo
estrategikoak ezagutu
ahal izango dira atarian»
UNAI ANDUEZA
Tolosaldea Garatzen-eko Enpresa Saileko kidea

‘‘

Sendian programako
ikastaroak

GIZARTEA ›Tolosako Udalak
Sendian programako ikastaro-
ak martxan jarri nahi ditu, men-
dekotasunak dituzten adineko-
en senideentzat, eta emozioen
kudeaketaz. Informazioa edo
izena eman nahi dutenek Gizar-
te Zerbitzuetara joan daitezke,
edo 943 69 74 60ra deitu.

Caja Laboral Baskonia-
Fenerbahçe Ulker ikustera
KIROLA ›TAKEk irteera antola-
tu du, martxoaren 14an Caja
Laboral Baskonia-Fenerbahçe
Ulker partida ikustera joate-
ko;20:45ean izango da partida,
eta autobusez joango dira; 55
leku soilik daude. Izen-ematea
takesb@takesb.com helbidera
mezu bat bidaliz egin daiteke,
eta ordainketa klubeko edozein
entrenatzaileren bidez. 15 urte-
tik beherakoek 15 euro ordain-
duko dute, eta helduagoek,
berriz, 20 euro.

DLaburrak



Imanol Garcia Landa Zizurkil

Zizurkilgo Udaleko Parekideta-
sun batzordeak hainbat ekitaldi
antolatu ditu martxoaren 8an
Emakumearen Nazioarteko Egu-
na izango dela eta. Manifestu bat
prestatu dute, ekitaldi guztietan
presente egon dadin, eta bertan
hezkuntza parekidearen balioa
eta beharra aldarrikatu dute.

Manifestuaren eta ekitaldien
berri Eva Usandizaga Parekideta-
sun zinegotziak eta Ainhoa La-
rrea udal teknikariak eman dute.
«Martxoaren 8an oraindik orain
aldarrikatzeko eta eskuratzeko
eremu asko ditugu emakumeok,
baina harreman afektibo sexuale-
tan erreparatu dugu aurten, jaki-
na delako emakumeen aurkako
indarkeria, bere zentzurik zabale-
nean ulertuta, estu lotua dagoela
maitasunaren, maitasun ere-
duen eta erakartze ereduen ingu-
ruko gizarte imajinarioarekin»,
azaldu du Usandizagak.

Sozializazio prozesuak maita-
sunaren eredu zehatza ezarri die-
la emakumeei esan du Usandiza-

gak: «Ondokoen zerbitzura jarri
gaitu, ‘maitasunagatik edozer’
egiteko prest dagoen emakumea-
ren irudia goraipatuta». Maita-
sun istorioak irudikatzen dituz-
ten film eta kantuak ikusi eta en-
tzun besterik ez dagoela
gaineratuz. Nor bere burua eza-
gutu eta maitatzen irakasten
duen eredua aldarrikatu nahi du-
tela azaldu dute, «norberaren as-
katasuna beste edozeren gainetik
jartzen duena eta harreman pare-
kideetan maitatzeko eskubidea
aldarrikatzen duena». Bide ho-
rretan, giltza hezkuntza pareki-
dea dela dio Usandizagak. «Ikas-
tetxeetan, etxean, komunikabi-
deetan edota kalean jasotzen
ditugun mezuek maitatzen iraka-
tsi behar digute neskei eta muti-
lei», gaineratu du Parekidetasun
zinegotziak.

Hezkuntza parekidearen
balioa eta beharra
aldarrikatu dute, Zizurkilen
Emakumearen
Nazioarteko eguna dela
eta, Parekidetasun
batzordeak hainbat
ekitaldi antolatu ditu  

Larrea eta Usandizaga egitaraua aurkezten. I. G. L.

Saharar Errepublika Arabiar Demokratikoaren 37. urteurrena izaki,
herenegun eskualdeko udaletxeetako balkoietan Mendebaldeko
Saharako bandera zintzilikaturik ikus zitekeen. Halaber, sahararrei
babesa erakusteko, Tolosaldea Sahararekin elkarteak deituta, el-
karretaratzea egin zuten herenegun Tolosako plaza Zaharrean, Ma-
roko Mendebaldeko Saharatik at lelopean.HITZA

SAHARARREI ELKARTASUNA

Irudia qTolosa

Erredakzioa Anoeta

Anoetan egitasmo berri bat mar-
txan jarri nahian ari dira. Mintza-
praktikak egiteko aukera eskai-
niko dute, eta euskara, frantsesa
edota ingelesa hizkuntzak izango
dira praktikan jarriko direnak. 

Hizkuntzak praktikatzeaz
gain, jende berria ezagutzeko au-
kera izango dute herritarrek. 

Ekimenaren bultzatzaileek
azaldutakoaren arabera, «jende
arteko harremanak sustatuz, hiz-
kuntzetan gaitasunak hobetzea»
izango da helburu nagusia. 

Interesa duten herritarrek 943
65 32 03 telefono zenbakira (Jone)
deitu beharko dute. Ekimen hau,
aurrera ateratzen denean, udalak
dituen Hozpel kaleko lokalean
egingo dituzte mintza praktika
saioak.
1anoetaldea@hitza.info

Mintza praktikak egiteko
aukera izango da Anoetan

Euskara, ingelesa edota
frantsesa hizkuntzak
praktikatzeko egitasmo
berria martxan 
jarri asmo dute

‹ Tolosaldea

E. Maiz Anoeta

Anoetako Udalak Emakumearen
Nazioarteko Egunerako egita-
raua prestatu du. Asteartean, hi-
lak 5, Ander Izagirre kazetariaren
eskutik, Betaurreko moreak jan-
tzi genitueneanargazki erakustal-
dia izango da. 

Izagirrek bere bidaietan landu-
tako gai batzuen berri emango du

argazkiak azalduz. Udaletxeko
areto nagusian izango da,
19:00etan hasita. Bestetik, hilaren
3an, igandean, Donostian izango
den Lilatoian parte hartzera joa-
teko deia luzatu dute. 

Bertso afari musikatua
Hilaren 8an, ostiralean, afaria
egingo dute erretirodunen egoi-
tzan. Bertso afari musikatua

izango da, eta izena, udaletxean
liburutegian edo kiroldegian
eman behar da hilaren 6a, asteaz-
kena baino lehen. Afaria 18 euro
ordaindu beharko da.

Eneritz Arzallus eta Oskar Es-
tanga bertsolariak izango dira
afarian. Hasieran ohiko saioa
egingo dute, eta ondoren gitarra-
rekin lagunduta ariko dira ber-
tsotan.

Argazki erakustaldia, Anoetan 

pMartxoaren 3tik 10era. Itziar
Nazabal margolariaren Sexua-
ren plazerra eta Ametsezko
marokoar kaleak erakusketak,
Atxulondo kultur etxean. Aste-
gunetan eta larunbatean,
16:00etatik 20:00etara; igan-
dean, 11:00etatik 14:00etara.
pMartxoaren 5ean.50 som-
bras de Grey liburuaren eta
emakumearen rolaren inguruko
mahai ingurua, 19:00etan,
Atxulondo kultur etxean.
pMartxoaren 8an.Elkarretara-
tzea, 19:00etan, Joxe Arregi pla-
zan. Gezurrezko printzea an-
tzezlana, 20:00etan, Atxulon-
do kultur etxean.
pMartxoaren 9an. Irteera Otei-
za museora eta Iruñera.

GEgitaraua

Asier Imaz

Donostiako espetxeko zuzenda-
riaren sinadura daraman doku-
mentu baten arabera, 1936ko aza-
roaren 13an, 25 lagun iritsi ziren
Ondarretako espetxera Tolosa-
tik. Ordu gutxitara, «aske» geldi-
tu ziren, baina inoiz ez ziren etxe-
ra itzuli. Hauetako zazpiren gor-
puak Berako hilerrian zeudela
jakina zen, eta orain, Amasa-Vi-
llabonako Aritza Kultur Elkartea
egiten ari den lanari esker, zerren-
da horri bi izen gehitu behar zaiz-
kio: Cipriano Cardenal eta
Adrian Quintana billabonatarre-
nak. 

1936ko azaro hartan Tolosa, Do-
nostia eta Bera lotu zituen ibilbi-
de horri, Heriotzaren karabana
izena jarri dio Aritza Kultur El-
karteak: «Artxibo desberdineta-
ko espedienteak arakatzen ari gi-
nela, zerrenda batzuekin egin
dugu topo. Eskuartean ditugun
datuen arabera, 1936ko azaroaren
13an, presoen lekualdatze bat
eman zen, Tolosako espetxetik
Donostian kokaturiko Ondarreta
espetxera. Konfirmatua dugu hu-
rrengo egunetan 24 pertsona
hauek Ondarretako kartzelatik
‘aske utziak’ izan zirela, fusila-
tuak izateko».  

Armada frankista Amasa-Vi-
llabonara 1936ko abuztuaren
16an sartu zen. Irailaren 29an,
Daniel Arrillaga, Cipriano Carde-
nal, Juan Echenique, Maximino
Erostarbe eta Adrian Quintana
herritarrak atxilotu, eta Tolosako
espetxean sartu zituzten. Aritza-
ko kideek jakin dutenaren arabe-

ra, Cipriano Cardenalen izeba ba-
tek fidantza ordaindu, eta Carde-
nal bera, Arrillaga, Echenique eta
Erostarbe aske utzi zituzten
urriaren 9an. 

1936ko azaroaren 13an, Tolosan
preso zeuden hogei herritar On-
darretara eraman zituzten; bide-
an, Guardia Zibilak fidantzapean
aske zeuden lau  billabonatarrak
atxilotu eta gainontzekoekin ka-
mioietan sartu zituzten. Aritza el-
karteko kideek argi dute: «Hiltze-
ra eraman zituzten». 

Berako hobi komunak
2012ko abenduan, Beran, frankis-
tek fusilatutako zazpi lagunen
gorpuak topatu zituen Aranzadi
zientzia elkarteak egindako in-
dusketan. Gorpuek eskuak bizka-
rrera lotuta zituzten. Ikerlariek
jakin bazekiten bertan gorpuzki-
nak topatuko zituztela; izan ere,
Berara, Gipuzkoan atxilo hartu-
tako makina bat herritar eraman
ohi zituzten, ondoren bertan fusi-
latzeko. Hobi gehiago daude hile-
rrian, baina Lourdes Herrasti
Aranzadiko kidearen esanetan:
«Oso zaila izango da bertan hilo-
biratutako guztien gorpuak aza-
leratzea eta identifikatzea». Izan
ere, urteen poderioz, Berako hile-
rria birmoldatzen joan dira, eta
fusilatuen hobi komunaren gai-
nean, panteoi eta bestelako hilo-
biak eraiki dituzte. Horregatik,

indusketa lanekin jarraitzea ezi-
nezkoa da. 

Frankistek eraildako herrita-
rrei omenaldi xumea egin zi-
tzaien 2012ko abenduan, induske-
ta gunean bertan. Hamabi herri-
tarren izenak aipatu zituzten
bertan, une hartan identifikatuta
zituztenak horiek baitziren.
Orain, Cipriano Cardenalekin 
eta Adrian Quintanarekin, ze-
rrenda horretan hamalau lagun
daude. 

Tolosako espetxetik Ondarre-
tara eraman zituzten hogeita lau
lagunetik bederatzi Beran lurpe-
ratu zituztela ikusita, eta guztiak
hurrengo egunetan fusilatu zi-
tuztela jakinda, Aritza Kultur El-
karteko kideen ustez, pentsatze-
koa da gehienak fusilatu ondoren
Berako hilerrian lurperatu zituz-
tela. 

1936an Tolosako
espetxetik irten
zen ‘Heriotzaren
karabana’
Aritza Kultur Elkarteak
Berako lurperatuen
zerrendan bi izen berri
gehitu ditu: Cardenal
eta Quintana

Berako hilerrian, Aranzadiko kideek 2012ko abenduan aurkitu zituzten zazpi gorpuak. A. IMAZ

A. Imaz Amasa-Villabona

1936az geroztik desagertu, atxilo-
tu, torturatu eta hobi komunetan
lurperatu zituzten billabonatar
guztiei aitortza publikoa egiteko
konpromisoa hartu zuten Ama-
sa-Villabonako alderdi politiko
guztiek, iragan astean egin zuten

osoko bilkuran: «Haien senide eta
hurbilekoak jasan zuten sufri-
mendu, umilazioa eta kaltea
onartu eta udal honek bere esku
dagoen dena egiteko konpromi-
soa hartzen du». 

Horrez gain, Amasa-Villabona-
ko herritarrek garai horretan bizi
eta sufritu zutenaren berri zeha-
tza izan nahi dutela esan zuten
udalbatzako kideek, eta horren
harira, «hainbat eragile garatzen
ari den ikerketa lanen dibulgazio
lanarekin bat egiteko konpromi-
soa» hartu zuten, Aritza Kultur
Elkartearen lana azpimarratuz,
eta babestuz.

Amasa-Villabonako
Udalak egia ikertzen
jarraitzeko eskatu du
Frankismoaren biktimei
aitortza publikoa
egiteko konpromisoa
hartu dute alderdi
politiko guztiek 

Amasa-Villabonako udalbatzaren bilkura, iragan astean. HITZA

Amasa-Villabonako Aritza
Kultur Elkarteko kideek Amasa-
Villabonako herriari, eta oro har
eskualde guztiari, omenaldian
parte hartzeko deialdia egin die-
te. Elkarteko kideek jakinarazi
dutenez, dagoeneko Amasa-Villa-
bonako Udala Berakoarekin el-
karlanean ari da, aipatu ekitaldia
antolatzen. Udalak bere aldetik,
Aritzatik egin bezala, billabona-
tarrei omenaldira joateko eskatu
die. 

Martxoaren 3an, Beran
omenaldia egingo dute 
A. Imaz

Berako Udalak deituta, martxoa-
ren 3an, igandean, herri omenal-
dia egingo zaie frankismoaren
biktimei. Ekitaldia Berako hile-
rrian hasiko da, 11:00etan. Ber-
tan, lehenik eta behin hilarri bat
aurkeztuko dute , eta ondoren, he-
rri omenaldia eskainiko zaie hile-
rri horretan lurperatuak izan zi-
ren guztiei, tartean eskualdeko
herritarrei. 

Izen-abizenak (Bizitokia)                   Ondarretatik aske geldituak
(gero fusilatuak izateko)

Juan Echenique Machiarena (Villabona) 1936/11/15
Gabino Barroso Minguez (Zizurkil) 1936/11/15
Daniel Arrillaga Tolosa (Villabona) 1936/11/15
Maximo Erostarbe Bastarrica (Villabona) 1936/11/15
Adrian Quintana Ereña (Villabona) 1936/11/15
Elias Constancio Mendizabal Bengoechea (Zizurkil) 1936/11/15
Cipriano Cardenal Cortazar (Villabona) 1936/11/17
Jose Uzcudun Uzcudun (Asteasu) 1936/11/15
Jose Martinez Artazcoz (Tolosa) 1936/11/14
Lucio Gutierrez Saldias (Tolosa) 1936/11/15
Jose Vazquez Vazquez (Soraluze) 1936/11/15
Felix Goya Urbieta (Eulate,Nafarroa) 1936/11/15
Antonio Mendineta Otegui (Tolosa) 1936/11/15
Benjamin Herrero de Diego (Tolosa) 1936/11/15
Basilio Urbistondo Recarte (Tolosa) 1936/11/14
Rogelio Carrera Iraola (Tolosa) 1936/11/17
Antonio Aranguren Manterola (Asteasu) 1936/11/17
Juan Eceizabarrena Olarra (Tolosa) 1936/11/17
Damian Yugueros Zarraga (Ibarra) 1936/11/17
Pedro de Pedro Aliendre (Tolosa) 1936/11/17
Jesus Fernandez Sanchez (Quijas,Santander)
Lorenzo Zabala Rios (Tolosa) 1936/11/17
Blas Rubio Peña (Elduaien) 1936/11/17
Constantino Iglesias Ortiz (Tolosa) 1936/11/17

Tolosako espetxetik Ondarretara eraman
zituzten presoak, 1936ko azaroaren 13an 

Cipriano Cardenal eta
Adrian Quintana Berako
hilerrian lurperatuak 

D
Aritza Kultur Elkarteak
jakin duenez, Cipriano

Cardenal bigarren aldiz atxilotu
ondoren, Ondarretako espe-
txetik aske utzi eta fusilatua
izan zen. Cardenalen familiak
jakin ahal izan zuen egun haie-
tan Oiartzun inguruan herritar
asko fusilatu zituztela. Bertara
joan eta galdezka ibili ondoren,
Berako hilerrira iritsi ziren. Han,
hobiratzailea Cipriano Carde-
nal atxilotu zutenean zeraman
gerriko berarekin ikusi zuten,
eta horrela jakin zuten senitar-
tekoa bertan lurperaturik zego-
ela.

Adrian Quintanaren senide-
ak Aritza Kultur Elkartearekin
harremanetan jarri ziren, eta
Adrian Quintana Berako hile-
rrian lurperatuta zegoela baiez-
tatu zien.

Cipriniano Cardenalek bere amari Ondarretatik idatzitako

gutuna, 1936ko azaroaren 14an. Hiru egun beranduago

fusilatu zuten 19 urteko gazte billabonatarra. HITZA



Irudia qTolosa

Pasa den asteburuan ospatu zen Navartur, Nafarroako Turismoaren Nazioarteko Azo-
ka, Iruñeako Baluarten. Bertan, erakustokia jarri zuten Plazaola Partzuergo Turistiko-
koek, eta euren esanetan, Navarturreko bisitatuenetariko bat izan zen. Gipuzkoa eta
Nafarroa lotzen dituen partzuergoa da Plazaolakoa, eta Mugiro eta Andoain artean,
40 kilometroko zabalera hartzen du pagadi eta harizti artean. HITZA

ARRAKASTA NAVARTURREN

Irudia qLeitza

Emakumeen Nazioarteko Eguneko egitarauaren baitan, mahai ingurua egin zuten
herenegun, Emakumea eta kartzela izenburupean. Tolosako Aranburu Jauregian bu-
rututako jardunaldi honetan, Eider Ijurko, Begoña Uzkudun, Mertxe Galdos, Gotzone
Ijurko eta Nagore Esnaola izan ziren hizlariak. Hiru astez luzatuko da ekimen honen
baitan antolatutako kultur egitarau oparoa. A.IMAZ

EMAKUMEA ETA KARTZELA

Tolosaldea eta Leitzaldea › 
6  tolosaldeko eta leitzaldeko hitza 2013ko martxoaren 1a, ostirala

J. Telleria 

Asteburu honetan ere izango da
pilotaz gozatzeko aukerarik es-
kualdean. Aurrera-Saiaz eta In-
txurre klubetako pilotariak, txa-
pelketa garaian daude, eta gaur
hasi eta bihar bitarte hainbat nor-
gehiagoka izango dituzte.

Lehendabizikoak, Ikaztegieta-
ko frontoian izango dira. Gaur, os-
tirala, 19:00etan, Intxure klubeko
pilotariek emango diote hasiera
jardunaldiari. Kadete mailan,
Arrasateren eta Allerruren aur-
ka ariko dira, hurrenez hurren,
Intxurreko mutilak. Ondoren, na-
gusi mailako partidua jokatuko
da; hauek ere Arrasateren aurka
neurtuko dituzte indarrak. Eta
gaurko jaialdiarekin amaitzeko,
infantilak, Gaztelekuren aurka
arituko dira

Bihar, berriz, Bidegoiango Au-
rrera Saiazekoen txanda izango
da Beotibarren. 10.30ean, Arizti-
muño eta Galarraga Belokikoen
aurka ariko dira Udaberri Txapel-
ketan. Euskadikoan, aldiz,Ur-
danpileta Zestoarekin neurtuko
da kadeteetan, eta  Labaka eta La-
baka Amurrioren aurka 22 urtez
azpikoetan.
1tolosaldean@hitza.info

Eskualdeko
pilotariak prest,
asteburuko
partidei aurre
egiteko

Bihar hasi eta
larunbatera bitarte
jokatuko dira partidak,
Tolosako Beotibarren
eta Ikaztegietan 

Phanton Manor ipuin
kontaketa Iruran

IRURA ›Phanton Manor izene-
ko ipuin kontaketa berezia izan-
go da gaur, ostirala, Irurako libu-
rutegian. Kids&us, school of
english zentroaren eskutik,
ingelesezko ipuin kontaketa
izango da, eta lau eta hamar
urte bitarteko haurrei egongo
da zuzendua. Hitzordua, arra-
tsaldeko 17.00etatik aurrera
izango da Irurako liburutegian.

Korputs eguna maiatzaren
30ean ospatuko dute 

ANOETA›Aurtengo Korputs
eguna datorren maiatzaren
30ean, ostegunez, ospatuko
dute Anoetan, Udalak jakinara-
zi duenez. Bestalde, aurtengo
herriko festak antolatzeko lane-
tan ere hasiak dira, Anoetan.
Horren harira, bilera antolatu
dute datorren martxoaren
4ean, astelehena, 19:00etan.
Udalak, dei egiten die herritar
guztiei festak antolatzeko bilera
horretan parte hartzera. Hitzor-
dua, udaletxean bertan izango
da.

Haritz sorta landatzeko
aukera Aizkardiren eskutik

VILLABONA ›Ttonttorrez-tton-
ttor izeneko ekimenaren baitan,
Aizkardi Mendi Elkarteak irteera
antolatu du Lasturko parkera,
bertan haritz sorta bat landa-
tzeko asmoz. Datorren igande-
an, goizeko 08.30ean egin dute
hitzordua, kiroldegian. Ahal iza-
nez gero, atxurra eramatea
eskatzen dute.

DLaburrak

Julen Telleria 

Azpeitiako Izarraitz pilotalekuan
jokatuko da igandean, Binakako
Eusko Label Aizkora Txapelketa-
ko finala. Bertan, bi bikotek neur-
tuko dituzte indarrak, eta horie-
tako bat izango da, Zizurkilgo Jo-
seba Otaegik eta Ibarrako Unai
Otañok osatutakoa.

Joan den urteko txapelketan,
eskualdeko bikoteak lortu zuen
garaipena, baina aurtengoan zai-
la izango omen dute balentria
errepikatzea, Otañok adierazi
duen moduan: «Lehengo urteko
finala baino gogorragoa izatea es-
pero dugu. Dena oso ondo egin be-
harko dugu garaipena eskuratze-
ko». 

Izan ere, Floren Nazabal, etxa-
rriar beteranoa izango dute au-
rrean, Jose Angel Zubiaga araba-
rrarekin batera. Otaegik, oso in-
dartsu ikusten ditu biak ala biak
ere: «Nazabalengatik esan beha-
rreko guztiak esanda daude, eta
Zubiaga, horren ezaguna ez bada
ere, gure maila beretsuan ibili
izan da beti». Otañoren ustez,
«laurok geure lana egiten badu-
gu, oso lehia estua izango da fina-
lekoa».

Eurengan konfiantza
Aurkaria indartsu ikusten badu-
te ere, eurengan erabateko kon-
fiantza dute, Otaegik azaldu due-
nez: «Txapelketako punturik one-
nean helduko gara finalera. Gure
aldetik, ez daukagu aitzakiarik;
lan on bat egingo dugunaren era-
bateko konfiantza daukagu».

Txapelketak aurrera egin aha-
la, «hobeto sentitzen joan gara bi-
kote bezala» argitu du Otañok,
«nahiz eta hasieran nahiko xuabe
hasi ginen». Orain arte jokatuta-
ko norgehiagoka guztiak irabazi
ditu Otaegik eta Otañok osatuta-
ko bikoak.

Gakoa amaieran
Guztira, hamasei enbor ebaki be-
harko ditu bikote bakoitzak, sei
modalitate desberdinetan. Lanik
zailenak, zutikakoan izango di-

tuzte zizurkildarrak eta ibarta-
rrak, nahiz eta «udako erakustal-
dietan eta entrenamenduetan lan
asko eginda, zutikakoan ere gai-
nerakoen pare jartzea» lortu du-
ten, Otaegiren esanetan.

Txapelketan zehar, hasierako
lan motzetan arerioari abantaila-
rik ez ematen ahalegindu dira,
eta amaierako txanda librean ate-
ra dituzte alderik handienak.
Igandean, baina, «Nazabal eta Zu-
biaga taktika berdinarekin» ate-
rako omen dira plazara, Otaegi-
ren ustez. 

Horregatik, «lehenengo lane-
tan alde egiten ez uztea, eta azken
lanera ahalik eta alde txikienare-
kin iristea da» bikotearen helbu-
rua, Otañok jakinarazi duen mo-
duan. Finala, igande honetan,
eguerdiko 12.00etan jokatuko da.
1tolosaldean@hitza.info

Igandean jokatuko dute
Otaegik eta Otañok, Eusko
Label txapelketako finala
Lehengo urtean irabazi
zuten txapelari eusten
saiatuko dira
zizurkildarra eta
ibartarra

Otaño eta Otaegi, lehengo urteko txapela irabazi ostean. IBON ERRAZU



Iñigo Terradillos Zizurkil

Atzo bete zuten hilabete greban
Zizurkilgo Huyck Wangner —Pe-
rot zena— enpresako langileek.
Urtarrilaren amaieran ia lantal-
de osoa kaleratzeko espedientea
aurkeztu zuen enpresak. 81 langi-
letatik 75 bota nahi ditu. Astele-
henean amaitu zen dosierraren
gainean negoziatzeko epea, eta
akordiorik ez dute lortu. «Multi-
nazionalak ez du negoziatzeko
borondaterik agertu. Lantegia
husteko erabakia estrategikoa
da. Erreforma laboralaz baliatuz,
Zizurkilgo langileak merke kale-
ratu nahi dituzte multinaziona-
lak oraindik diru gehiago irabaz-
teko», azaldu du Mikel Zabaleta
ELAko ordezkariak.

Zabaletaren esanetan, nahiz
eta langileek egun batetik beste-
ra izan zuten kaleratzeen berri,
«erasoa aspaldi hasi ziren presta-
tzen». «2010. urtetik Zizurkilgo
enpresatik  multinazionalera 5
milioi euro baino gehiago eraman
dituzte; talde barneko salmenta
neurriak guztiz desorekatuak
izan dira multinazionalaren me-

sedetan; eta horrez gain, muga zo-
rrotzak jarri dizkiote lantegiari,
bai egin beharreko produktuetan
eta bai herrialde askotako merka-
tuetan sarrera debekatuz». Hala,
«benetako sakeoa» egon dela, eta
hala eta guztiz ere, urtez urte ira-
baziak ematen jarraitu duela
adierazi dute.

Bestalde, Peroteko langileek
berretsi dutenez, arazoari irtenbi-
dea emateko Euskal Herriko era-
kundeen inplikazioa «beharrez-
koa» da. Arlo honetan, inguruko
udalek eman dieten babesa azpi-
marratu eta eskertu dute, eta 
Gipuzkoako Batzar Nagusietan
agerraldia egiteko zain daudela
adierazi dute. Eusko Jaurlaritza-
rekin, ordea, bilera egin dutela,
baina «zoritxarrez» ez duela

emaitzarik eman esan dute:
«Ahalmen handiena duen era-
kundea den heinean, proposa-
men edota laguntzaren bat egitea
eskatu genion, enpresa gelditze-
ko bultzada gisa, baina ez dugu
inolako proposamenik jaso».

Manifestazioa larunbatean
Mikel Zabaletak azaldu duenez,
martxoaren 7 aldera jasoko dituz-
te kaleratze gutunak langileek,
eta hori gertatzen denean, enpre-
saren aurkako salaketa jarriko
dute, espedientea baliogabetzea
eskatzeko. Zabaletak nabarmen-
du du «partida ez dela amaitu» eta
duela hilabete hasitako borroka
«gogor eta eredugarriarekin» ja-
rraituko dutela langileek. Hala-
ber, greban jarraitzeaz gain,

bihar manifestazioa egingo dute
Tolosan, 12:00etan, Trianguloa
plazatik hasita, eta herritar oro
deitu dute bertara, Peroteko lan-
gileei elkartasuna adierazteko.

Espedientea aurkeztu zuenean
jarduerari eustea ez dela bidera-
garria esan zuen enpresak, eta
hainbat arrazoi eman zituen hori
argudiatzeko: papergintzaren
sektoreko krisia, salmenten jai-
tsiera eta makineria berritzeko
egin beharko lukeen inbertsioa.
Tresneria berritzeko, 24 milioi
euro beharko lirateke, enpresak
azaldu zuenez. Inbertsio hori
eginda ere, uste du ez dagoela ber-
matuta eskaria handituko denik;
berrikuntzak egin ezean, berriz,
galerak areagotu egingo lirateke-
ela dio.

«Benetako sakeoa» eman dela
Peroten salatu dute langileek
Manifestazioa egingo
dute bihar, Tolosako
Trianguloa plazatik
abiatuta, 12:00etan,
elkartasuna adierazteko

Zizurkilgo Huyck Wangner lantegiko langileek atzo eginiko agerraldiaren une bat. I.T.

‹ Tolosaldea eta Leitzaldea

I. Terradillos 

Adinekoen egoitzek herenegun
hasi zuten greba, eta gaur izango
dute hirugarren eguna. ELA eta
LAB sindikatuek azaldu dutena-
ren arabera, grebak «erabateko
jarraipena» izan du orain arte, eta
ADEGI Gipuzkoako Enpresarien
elkarteari proposamena sinatze-

ko eskatu diote. Grebaz gain,
hainbat dira egin dituzten mobili-
zazioak. Gaur, grebaren hiruga-
rren egunean, manifestazioa ere
egingo dute Donostian, 11:30ean,
Boulebarretik irtenda. Gipuzkoa-
ko 55 egoitza eta eguneko zentro
dira herrialdeko lan hitzarmena-
rengatik 2012ko urritik negozia-
zioetan ari direnak.

Bestalde, LAB sindikatuak bat
egin du martxoaren 9rako Bilbon
eta Iruñean Ez kaleratzerik, ez
erreformarik, ez inposiziorik, en-
plegua defenda dezagun lelopean
deituta dauden manifestazioe-
kin. Hala, borrokan dauden langi-
le batzordeek kaleratutako ida-
tziari atxikimendua eman dio sin-
dikatuak. Sektore guztietan

gertatzen ari den «erasoa» salatu
dute, eta egoera «jasanezina» dela
adierazi. Hala, beharrezko ikusi
dute enpresa komite ezberdineta-
ko langileek bat eginik gatazka
guztiak kalera ateratzea. Enple-
guaren eta lan baldintzen kontra-
ko erasoak lehen mailako arazo
diren neurrian gizarte osoari egi-
niko eraso direla salatu dute.

Adinekoen zentroetan hirugarren greba eguna

Itzalaldia egingo dute
Leitzan, hilaren 7an

LEITZA ›Autopista elektrikoa-
ren aurkako taldeak itzalaldia
eta elkarretaratze zaratatsua
antolatu du datorren asterako.
Ostegunean izango da, martxo-
aren 7an, 20:00etatik
20:30era, Leitzako plazan.

Egur loteak eskatzeko
aukera, hilaren 8ra arte

ARESO ›Etxeetarako egur lote-
ak eskatzeko epea zabalik
dagoela gogorarazi du Aresoko
Udalak. Interesa dutenek, mar-
txoaren 8a baino lehenago
eman beharko dute izena uda-
letxean bertan. Azken urteetan
bezalaxe, hiru aukera jarri dituz-
te herritarren eskura: zutik
tokian botatzea 30 euroan,
pista ondora ateratzea 65 euro-
ren truke edo etxe ingurura
ekartzea 165 euroan. Loteak 5,5
tonakoak izango dira eta aurten
Utezar parajeko pago eta hari-
tzekin osatuko dituzte.

Haurrentzat masaje
saioak antolatu dituzte

LEITZA ›8 hilabete bitarteko
haurrentzat eta bere guraso
edo zaintzaileentzat masaje
saioak antolatu dituzte Leitzal-
deko hezkuntza zentroek,
Pediatria zerbitzuak eta Gizarte
Zerbitzuak. Martxoaren 6tik
apirilaren 10era bost saio egin-
go dituzte, asteazkenetan,
11:00etatik 12:30era Leitzako
udaletxeko lehenengo solai-
ruan. Parte hartu nahi duenak
Gizarte Zerbitzuetara (948 51
08 40) deitu beharko du.

2013ko egutegia
eskuragarria dago

IBARRA ›Ibarrako Udalak
2013ko egutegia kaleratu du.
Formatu txikikoa postontzietan
banatu du, eta handia, berriz,
udaletxean, kiroldegian, kultur
etxean eta hainbat tabernatan
eskura daiteke.

DLaburrak



D
Goiza Arratsaldea Tenperatura

2013-03-01 
Eguraldia

›› 10°›› 4°

Argitaratzailea: Tolosa Herria Hedabideak SM
Lege Gordailua: SS-0398-03
Zuzendaria: Eneritz Maiz
Egoitza nagusia: Araba Etorbidea 5, atzea, Tolosa.
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@hitza.info
Webgunea: tolosaldea.hitza.info

Zuzendariordea: Imanol Garcia Landa. Kudeatzailea: Jon Mujika.
Publizitatea: 661 678 818 tolosa@bidera.eu 
Tolosa: 687 410 082-687 410 033. tolosa@hitza.info 
Villabona: 687 410 022. villabona-aiztondo @hitza.info
Anoetaldea: 687 410 022. anoetaldea @hitza.info
Ibarraldea: 687 410 118. ibarraldea @hitza.info  
Alegialdea: 687 410 034. alegialdea @hitza.info  
Leitzaldea: 687 410 118. leitzaldea @hitza.info

‘Hitza’ diruz laguntzen duten erakundeak. Udalak:  Aduna, Albiztur, Alegia, Altzo,
Amezketa, Anoeta, Areso, Asteasu, Baliarrain, Belauntza, Berastegi, Bidegoian, Elduain, Hernialde,
Ibarra, Ikaztegieta, Irura, Larraul, Leaburu, Lizartza, Orendain, Orexa, Tolosa, Villabona eta Zizurkil          

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria 
Hedabideak 
SM-ko kideak: 

Hitza-k 
Bai
Euskarari 

eta Tolosaldeko 
eta Leitzaldeko 
beste 77 eragile

Galtzaundi 
euskara
taldea

Bihar
GOIZA LAINOTUTA

ARRATSALDEA LAINOTUTA

BEROENA 9°
HOTZENA 6°

2 Agenda

GAUR

DEIALDIAK
pTolosa. Gaur, 19:00etan, Lluis
Verdaguer Taradell herriko al-
katea eta La Plana mankomu-
nitateko presindenteak, honda-
kinen inguruko hitzaldia eman-
go du, Topic zentroan.
pTolosa. Gaur, 20:30ean, Po-
ttola antzezlana estreinatuko
dute, Leidor aretoan.
pTolosa. Apirilaren 14aren au-
rreko astean, Tolosako Foru
Errepublikanoak Kultur Aste
Errepublikanoa antolatuko du.
Errepublika garaiko argazki eta
gauzen erakusketa egin nahi
dute, eta materiala bildu nahi
dute. Horretarako azken eguna
gaur da, eta kultur etxera joan
behar da 19:30etik 21:00ra.
pAlegia. Gaur, 22:30ean, Korri-
ka kulturalaren barruan, Mus
Txapelketa egingo dute, Hilario
Berri tabernan.
pAmasa-Villabona. Gaur, Ko-
rrika kulturalaren barruan, Bali-
tzen hioa emanaldia izango da
Gurea antzokian. 22:30ean ha-
siko da, eta sarrera bost euro
izango da.
pTolosa. Gaur, 22:30ean, Bon-
berenean bi taldek eskainiko
dute kontzertua. Cohen eta
3797 taldeakariko dira.

2 Farmaziak

GAUR

pTolosa.Egunekoa: Bronte,C.
Korreo kalea,20.Telefonoa: 943
67 60 13.Gauekoa: Santamaria,
I.Nafarroa etorbidea,2.Telefo-
noa: 943 65 46 10.
pArribe.Garmendia, A. Kale
Nagusia. Telefonoa: 112.
pIrurtzun.Gastearena, M.
Amaya kalea. Telefonoa: 112.

BIHAR

pTolosa.Egunekoa eta gaue-
koa: Bengoetxea,E. Kale Nagu-
sia,7.Telefonoa: 943 67 06 48.
pArribe.Garmendia, A. Kale
Nagusia. Telefonoa: 112.
pIrurtzun.Gastearena, M.
Amaya kalea. Telefonoa: 112.

ETZI

pTolosa.Egunekoa eta gaue-
koa: Olarreaga,I. Korreo Kalea,
2.Telefonoa: 943 67 01 28.
pArribe.Garmendia, A. Kale
Nagusia. Telefonoa: 112.
pIrurtzun.Gastearena, M.
Amaya kalea. Telefonoa: 112.

ETZIDAMU

pIbarra.Egunekoa eta gauekoa:
Lejeune,L. Euskal Herria Kalea,
2.Telefonoa: 943 67 32 74.
pLekunberri.Azpiroz, M.A. Ara-
lar Kalea, 43. Telefonoa: 112.

HITZAk ez du bere gain hartzen
egunkarian adierazitako esa-
nen eta iritzien erantzukizunik.

Juan Urretabizkaiak kuadrilako argazkia bidali du
lehiaketan parte hartzeko. Aurten, erloju suitza-
rrez atera dira, eta emanaldiak eskainiz ibilli ziren
kalean. Azken egunak dira argazki lehiaketan par-

te hartzeko, eta astelehena baino lehen bidali be-
har dira argazkiak thargazkiak@hitza,info helbi-
dera. Sarituak Elketa jatetxean bi lagunentzako
otordua irabaziko du.JUAN URRETABIZKAIA

ERLOJU SUITZARRAZ MOZORROTUTA

Inauterietako Argazki Lehiaketa q

2 Agurrak

Urte askoan!
Malen. Bihar, beste urte berri

bat duzu hasten, zorionak
Malen!

Zorionak Laia!
Zure 5. urtebetetzea. Muxu
handi handi bat Sara, Iera,

aitatxo eta amatxoren
partetik!pila pila maite zaitugu

BIHAR

DEIALDIAK
pAnoeta. Korrika kulturala os-
patuko dute 12:30etik aurrera.
Loatzo musika eskola, Anitz
dantza taldea eta bertsolariak
izango dira plazan. 14:30ean,
bazkaria egingo dute frontoian.
17:00etan jolasak izango dira,
eta 19:00etan kantu jira egingo
dute herriko musikariekin.

ZINEMA
pAmasa-Villabona.
22:00etan, El Cuarteto filma
eskainiko dute, Gurea antzo-
kian.
pTolosa. 22:30ean, Bestias del
Sur Savaje filma ikusteko auke-
ra izango da, Leidorren.

ETZI

ZINEMA
pAmasa-Villabona. 17:00etan,
haurrentzako Blackie&Kanuto
euskarazko filma izango da, Gu-
rea zineman. 19:30ean, El Cuar-
teto eskainiko dute.
pTolosa. 17:00etan, haurren-
tzako Kerity, ipuinen etxea ikus-
teko aukera izango da, eta
19:30ean eta 22:00etan, Bes-
tias del Sur Savaje filma botako
dute, Leidor zineman.


